
Ekonomieé in 'n flits

Op pad na die derde swakste jaar vir groei in drie

dekades wat net deur die globale finansiéle krisis en

die pandemie oorskadu word

Verlangsaming van groei wéreldwyd bly kwesbaar vir nég skokke

Groeivooruitsigte vir vanjaar is vir bykans al die ontwikkelde
ekonomieé afgradeer en vir sowat tweederdes van
ontluikende markte en ontwikkelende ekonomieé

Korttermyninflasieverwagtings het gestyg, maar
langtermynverwagtings is meer bestendig

Risiko's vir wéreldwye vooruitsig bly groot

Raming 2023:
BBP: -0.1%
Inflasie: 3.4%
Raming 2024:
BBP: 1.3%
Inflasie: 2.3%

Die toon by die Weéreld Ekonomiese Forum vir die
Eurosone se vooruitsigte het verbeter. Die bedreiging
van 'n ernstige energiekrisis het verflou danksy warmer
weer, wat die vraag laat afneem het. Die prys van
Europese aardgas het tot vlakke véér Rusland se inval in
Oekraine gedaal en meer gas is na Europa se
opgaargeriewe herlei. Volgens Gas Infrastructure Europe
is gasbergingsvlakke op gemiddeld 76% van kapasiteit
regoor die Europese Unie. Die aanvulling van die
gasvoorraad sal volgende jaar nietemin 'n groter
uitdaging wees weens minder gas wat uit Rusland
verskaf sal word en groter mededinging vir aardgas uit
China, met dié land se groei aan die herstel. Hoewel 'n
beter uitslag oor die rantsoenering van gas die
swartgallige groeivooruitsigte vir die Eurosone sal help
verlig, kan die verwagting vir nog rentekoersverhogings
tot 3.5% die vooruitsig vir groei knou.

Raming 2022:
BBP: -1.1%
Inflasie: 7.1%
Raming 2023:
BBP: 0.7%
Inflasie: 2.2%

Nadat die handelsomvang vir Japan se 10-jaar-staatseffekte
aanvanklik in Desember 2022 van 0.25% tot 0.5% (aan
albei kante van 0%) vergroot is, het beleggers opgewonde
geraak oor die begin van die einde van die beheer van die
opbrengskurwe. Na Januarie se rentekoersbesluit was dit
egter duidelik dat'die Bank van Japan (BvJ) van plan was om
die steunpillare van'sy uiters gematigde monetére beleid te
behou. Japanese staatseffekte het nietemin herstel nadat die
uitgebreide leningsprogram aangekondig is. Dié program sal
lenings van tot 10 jaar aan kommersiéle banke teen
verskillende rentekoerse bied pleks van die koers van 0%
wat voorheen gehef is. Die toekoms van die beheerbeleid
van die BvJ se opbrengskurwessal waarskynlik aan die
volgende goewerneur oorgelaat word wanneer Haruhiko
Kuroda sy 10-jaar-termyn voltooi het.

Die groei in bruto binnelandse produk (BBP) het beter
gevaar as wat verwag is met die ekonomie wat in die
vierde kwartaal van 2022 op 'n jaargrondslag met 2.9%
(en 2.1% vir die hele jaar) uitgebrei het - relatief tot
konsensusramings van 2.6%. 'n Verlangsaming van 3.2%
die vorige kwartaal dui egter op die gevolge van 'n
strenger monetére beleid. Voorraadvlakke wat weer
opgebou moet word (wat bykans 1.5% tot die algehele
groeisyfer bygedra het) en huishoudelike besteding aan
dienste was die grootste drywers in die vierde kwartaal.
Intussen het die groei van vaste beleggings met 6.7%
gekrimp hoofsaaklik weens 'n reuse-afname in
behuisingsverwante beleggings. Groei in die komende
kwartale sal egter waarskynlik nie verder vorder nie weens
inflasie wat steeds hoog is, nog 'n verwagte
rentekoersverhoging en oortollige spaargeld wat minder
word. 'n Dooiepunt in die Amerikaanse kongres later
vanjaar oor die verhoging van die skuldplafon kan
sentiment nég 'n nekslag toedien.

BBP: -0.6%
Inflasie: 5.6%

BBP: 1.3%
Inflasie: 2.2%

Verenigde Koninkryk

Standard and Poor (S&P) se Global/CIPS Flash Verenigde
Koninkryk (VK) aankopebestuurdersindeks het in Januarie
2023 tot 47.8 punte - die laagste vlak in twee jaar -
gedaal. Die peiling het aangedui dat hoér rentekoerse en
lae verbruikersvertroue die twee grootste faktore agter die
volgehoue verlangsaming van sakebedrywighede in die VK
was. Selfs nadat die GfK se verbruikersvertroue-opname 'n
verbetering in die laaste kwartaal van 2022 getoon het, het
die indeks tot 'n bykans rekordlaagtepunt in Januarie
gedaal weens die volgehoue druk op lewenskoste. Die
subindeks wat groot aankope meet, het tot die laagste
maandelikse vlak in Januarie geval. Die Credit Conditions-
peiling het verlede kwartaal ook gedui op die grootste
afname ndg in die vraag na huislenings. Hoé onderliggende
inflasie en stewige loongroei dui op ndg
rentekoersverhogings bo en behalwe die kumalatiewe
verhoging van 350 basispunte wat reeds ingestel is.

BBP: 1.2%
Inflasie: 2%

BBP: 1%
Inflasie: 1.4%



Raming 2022:
BBP: 5%
Inflasie: 2.4%
Raming 2023:
BBP: 5.1%
Inflasie: 2.3%

Ontluikende markte

Groei in ontluikende markte sal na verwagting vanjaar
traag wees weens hoé kos- en energiepryse, stram
finansiéle toestande en voortgesette fiskale konsolidering.
Die voortslepende gevolge van die oorlog tussen Rusland
en Oekraine sal waarskynlik vooruitsigte in ontluikende
Europa en Sentraal-Asié demp, terwyl minder steun vir
kommoditeite en hoér rentekoers vanjaar groei in Latyns-
Amerika sal knou. Na 'n beduidende inspuiting van
energiepryse in 2022, sal groei in die Midde-Ooste en
Noord-Afrika vanjaar verlangsaam. Die Weéreldbank se
vooruitsigte vir groei in Afrika Suid van die Sahara is
middelmatig en sal afhang van die kommoditeitsiklus en
die vooruitsig vir globale groei. Sake lyk beter vir Suid-Asié
danksy positiewe vooruitsigte vir groei in Indié.
Ekonomiese moeilikheid in Sri Lanka en Pakistan kan egter
groei in dié groep nadelig beinvlioed. Groei in Oos-Asié sal
gegrond wees op stewiger groei in China danksy slapper
COVID-19-maatreéls.

Raming 2022:
BBP: 1.1%
Inflasie: 5.8%
Raming 2023:
BBP: 1.6%
Inflasie: 4.6%

Die snelle verslapping van pandemie-beheermaatreéls
het tot 'n opwelling van COVID-19-infeksies gelei.
Luidens die Financial Times het 'n topepidemioloog in die
regering bevestig dat 80% van China se bevolking reeds
besmet was. Gevolglik is die kans vir 'n reuse, landwye
uitbreking in die komende maande betreklik skraal. Die
jaarlikse migrasie van stedelike werkers na landelike
gebiede hou egter 'n gevaar in weens die lae
inentingskoers en 'n gebrek aan toegang tot
farmaseutiese produkte. Die heropening van die Chinese
ekonomie kan groei in streke soos Suidoos-Asié, waar
blootstelling aan Chinese toerisme die grootste is, 'n
hupstoot gee. Hoewel herstel om dienste gesentreer kan
wees, kan die vraag na goedere ook verbeter, waarby
uitvoere van kommoditeitsgerigte uitvoerders van
energie en metale kan baatvind.

Raming 2022:
BBP: 4%
Inflasie: 5.7%
Raming 2023:
BBP: 4.4%
Inflasie: 4.2%

Suid-Afrika

Die minder rooskleurige wéreldprentjie en plaaslike
uitdagings rus swaar op die land se groeivooruitsigte.
Grootskaalse kragonderbrekings, onvoldoende spoor- en
haweinfrastruktuur en koste-ondoeltreffendheid sal na
verwagting groei in die medium termyn kniehalter. Die
Suid-Afrikaanse Reserwebank (SARB) het onlangs sy
skatting vir ekonomiese groei vanjaar tot 'n somber 0.3%
aangepas. Groei sal na verwagting op 'n lou 1% in 2025
bly as gevolg van die verwoestende kragkrisis. Die
verlaging van die SARB se groeivooruitsig is hoofsaaklik
te wyte aan die verwagting van nég meer
kragonderbrekings. Hy skat dat daar vanjaar 250 dae van
beurtkrag sal wees, 150 dae volgende jaar en 100 dae in
2025. Die SARB het die koste van beurtkrag vir totale
groei per fase per dag bereken teen tussen RO miljoen en
R1.2 miljoen tydens fases 1 en 2, en tussen R204 miljoen
en R899 miljoen tydens fases 3 tot 6. Gegrond op dié
syfers verwag die SARB dat beurtkrag 2% van die
verwagte groeikoers vanjaar sal wegraap. 'n Swakker
groeikoers en gedempte vertroue sal na verwagting groei
in vaste belegging stuit, terwyl lewenskostedruk en hoér
rentekoerse vanjaar groei in huishoudelike verbruik sal
demp. Die SARB waarsku ook dat dalende
kommoditeitspryse en stadiger globale groei
uitvoervooruitsigte kan belemmer. Ten spyte van 'n
duidelike swakker groeivooruitsig het die SARB
rentekoerse met nog 25 basispunte tot 7.25% opgestoot
om inflasieverwagtings te anker en die lewenskostekrisis
aan te spreek.

Momentum Investments is part of Momentum Metropolitan Life Limited, an authorised financial services and registered credit provider.

ndekse vir Januarie 2023

Een Drie Een Drie Vier Vyf Ses Sewe Tien

maand maande jaar jaar jaar jaar jaar jaar jaar
Aandele-indekse
FTSE/JSE Indeks van alle aandele (Alsi) 8.89% 19.56% 11.83% 16.63% 14.18% 9.81% 10.83% 10.76% 10.53%
FTSE/JSE Aandeelhouersgeweegde-indeks (Swix) 7.23% 14.75% 8.58% 12.00% 9.98% 6.05% 7.86% 8.07% 9.11%
FTSE/JSE Bobeperkte Swix-indeks 6.96% 13.97% 9.07% 13.57% 10.35% 6.39% 7.53% 7.84% 8.90%
FTSE/JSE Top 40-indeks 9.69% 22.51% 12.99% 17.87% 15.28% 10.67% 11.83% 11.13% 10.84%
FTSE/JSE Indeks vir mediumgrootte maatskappye 3.83% 3.69% 5.91% 6.31% 7.08% 3.99% 4.24% 7.05% 7.54%
FTSE/JSE Indeks vir kleingrootte maatskappye 2.33% 3.29% 11.50% 20.70% 13.18% 7.48% 6.24% 9.32% 9.61%
FTSE/JSE Hulpbronindeks 6.27% 18.99% 1.39% 24.24% 23.20% 21.65% 19.60% 23.86% 8.65%
FTSE/JSE Finansiéle-indeks 3.93% 3.98% 8.49% 6.94% 2.43% 1.87% 4.36% 4.92% 7.53%
FTSE/JSE Nywerheidsindeks 12.78% 28.27% 10.74% 14.84% 13.51% 6.58% 8.45% 7.22% 10.78%
FTSE/JSE Research Affiliates Fundamentele Indekse 9.32% 17.82% 15.59% 19.91% 15.43% 1.50% 12.21% 14.01% 10.81%
40-indeks (Rafi)
FTSE/JSE Research Affiliates Fundamentele Indekse Alsi 8.91% 16.94% 14.72% 19.06% 14.81% 10.93% 1M.26% 13.59% 10.38%
FTSE/JSE SA Genoteerde Eiendomsindeks (Sapy) -1.00% 6.44% 2.41% -2.72% -4.46% -5.48% -3.98% -1.42% 2.57%
FTSE/JSE Indeks van alle eiendom (Alpi) -0.79% 6.13% 0.20% -3.47% -5.44% -6.41% -4.91% -3.48% 1.75%
Rentedraende-indekse
FTSE/JSE Indeks van effekte (Albi) 2.94% 7.63% 6.42% 7.70% 7.90% 8.07% 8.52% 8.99% 7.36%
FTSE/JSE Indeks van effekte 1-3 jaar (Albi) 1.31% 3.72% 6.92% 7.22% 7.36% 7.64% 8.00% 8.15% 7.31%
FTSE/JSE Inflasiegekoppelde-indeks (I1i) -1.05% 2.45% 4.35% 7.47% 571% 521% 4.24% 4.62% 4.89%
Saamgestelde indeks van korttermyn-vasterente (Stefi) 0.58% 1.66% 5.46% 4.80% 5.41% 5.78% 6.07% 6.27% 6.15%
Kommoditeite
NewGold Beursverhandelde Fonds 8.49% 1.21% 20.08% 11.98% 17.09% 15.64% 12.50% 9.07% 8.05%
Goudprys (in rand) 7.95% 12.03% 20.66% 12.44% 17.45% 15.93% 12.73% 9.44% 8.40%
Platinum Beursverhandelde Fonds -2.71% 1.43% 10.61% 6.50% 12.03% 7.58% 4.27% 3.02%
Platinumprys (in rand) -3.63% 2.65% 8.97% 5.93% 12.06% 7.48% 413% 3.07% 0.68%
Wisselkoersbewegings
Rand/euro bewegings 4.36% 4.07% 8.97% 4.58% 5.55% 5.02% 4.43% 1.35% 4.54%
Rand/dollar bewegings 2.72% -517% 12.34% 5.25% 7.03% 7.95% 4.36% 131% 6.90%
Inflasie-indeks
Verbruikersprysindeks (VPI) 7.20% 5.36% 5.02% 4.92% 4.88% 515% 520%

Sources: Momentum Investments, IRESS, www.msci.com, www.yieldbook.com, www.ft.com.

Returns for periods exceeding one year are annualised

The return for Consumer Price Index (CPI) is to the end of the previous month. Due to the reweighting of the CPI from January 2009, this number reflects a compound of month-on-month CPI returns.

The historical numbers used are the official month-on-month numbers based on a composite of the previous inflation series (calculations before January 2009) and the revised inflation series (calculations after
January 2009)

The MSCI World index (All Countries) returns are adjusted to correspond with global investment prices received

FTSE/JSE disclaimer: www.jse.co.za

The information reproduced in this document has been compiled by or arrived at by Investments from sources believed to be reliable.

Reasonable steps have been taken to ensure the validity and accuracy of the information in this document. However, Momentum Investments does not accept any responsibility for any claim, damages, loss or
expense, howsoever arising out of or in connection with the information in this document, whether by a client, investor or intermediary.

The content used in this document is sourced from various media publications, the Internet and Momentum Investments. For further information, please visit us at www.momentuminv.co.za.

Momentum Investments is part of Momentum Metropolitan Life Limited, an authorised financial services and registered credit provider, and rated B-BBEE level 1.

